
     Халықтың денсаулығын сақтау саласындағы 
мемлекеттік саясаттың негізгі принциптерін негізге ала 
отырып, Республика тұрғындарына дəрі-дəрмектік 
көмекті көрсетудің принциптеріне келесілерді жатқызуға 
болады:

• тұрғындарға көрсетілетін дəрі-дəрмектік түрлі меншіктегі 
дəріханалық ұйымдар арқылы ұйымдастырып, мемлекет 
тарапынан реттеу;

• дəрі-дəрмектік көмектің көрсетілу деңгейін қалалық жəне 
ауылдық тұрғындарға бірдей мөлшерде жүргізе отырып, 
оларға мейлінше жақындату;



• дəрі-дəрмектік көмекті қамтамасыз етуді 
фармацевтикалық ғылым мен тəжірибелердің бірлігі 
негізінде ұйымдастырып жүргізу;

• фармацевтикалық қызметтің сапасын мемлекет 
тарапынан қамтамасыз ету;

• тұрғындарға дəрі-дəрмектік көмек көрсетудегі 
мемлекеттік саясатты дəрілік заттарды, медицина 
бұйымдарын, медициналық техникаларды тұтынудың 
қысқа жəне ұзақ мерзімді жобалануы негізінде жүргізу.



    Фармацевтикалық көмек - тегін медициналық 
көмектің кепілдік берілген көлемі шеңберінде 
жəне міндетті əлеуметтік медициналық  
сақтандыру жүйесінде дəрілік заттар мен 
медициналық бұйымдарды сатып алуды, 
тасымалдауды, сақтауды, есепке алу мен 
өткізумен айналысатын қызмет саласы.



• Фармацевтикалық көмек тұжырымдамасын 
қалыптастырудың бастауы ежелгі дəуірден келе 
жатыр. Мысырдың фарками (емдеу) гректің 
фармакон (дəрі) сөзінен шыққан.

• Фармацевтикалық көмек ұғымы  - ХХ ғасырдың 70-
ші жылдардың басында ауруханалар мен 
клиникалық фармацевтер қызметінің мазмұнын 
сипаттау үшін шетелде қолданыла бастады.



Қазақстан Республикасындағы дəрі-дəрмектік саясаттың 
негізгі мендеттеріне келесілер жатады:

• тұрғындардың қауіпсіз, тиімді жəне сапалы дəрілік заттарды 
тұтынуларына жағдай жасау;

• дəрілік заттар айналысы саласында, оның ішінде дəрілік 
заттар өндірісіне, дəріханалық ұйымдардан босатылып – 
өткізілуіне жəне тиімді пайдаланылуына мемлекет 
тарапынан жүйелі түрде реттеу, бақылау-қадағалау 
жұмыстарын күшейту;

• фармацевтикалық ғылымдарды дамыту, нəтижесінде қол 
жеткізілген жетістіктерді практикалық тұрғыда қолдануды 
жүзеге асыру;



• шет елдік дəрілік заттарға тəуелділікті азайту, отандық 
ғылымдардың ғылыми-зерттеу жұмыстарының негізінде 
дəрілік заттар өндірісін дамытудың басымдылығын 
қамтамасыз ету;

• елімізде стратегиялық маңызы бар дəрілік заттар өндірісін 
дамыту;

• отандық жаңа дəрілік заттарды, бірінші кезекте қауіпті 
жəне əлеуметтік маңызды ауру түрлерін емдеуде 
қолданылатын дəрілерді өндіруге қолайлы жағдайларды 
жасау;

• дəрілік заттардың сапасын жəне дəріханалық ұйым, 
кəсіпорындар жұмыстарын халықаралық стандарттар 
талаптарына сəйкестендіру шараларын жүргізу;



• Дəрілік заттың өндіpy, тұтыну жəне сақтау сатыларында 
мемлекеттік фармакопеяның (МФ), басқа да нормативтік-
техникалық құжаттардың талаптары сақталып, 
тұрғындарға көрсетілетін дəрі-дəрмектік көмектің 
сапасына кепілдеме беріледі.

• Денсаулық сақтау iciн дамытуды одан əpi жақсарту 
медициналық жəне фармацевтикалық мамандардың 
кəсіптік білім деңгейлеріне байланысты. Сондықтан орта 
жəне жоғарғы фармацевтикалық кəсіптік білім беру 
орындарында оқу процесін теориялық білімді тəжəрибемен 
ұштастыру, мамандық алғаннан кейін кəсіптік білім 
деңгейін жоғарлатуды жақсарту, мамандарды 
аттестациялау жұмыстарын жетілдіру қарастырылуда.



• Қазақстан Республикасында нарықтық экономика 
талаптарына сəйкес денсаулық сақтау ұйымдарының 
материалдық-техникалық базалары нығайтылып, дəрі-
дəрмектермен камтамасыз eтілуi жақсаруда. Əcipece ауыл 
турғындарына көрсеттетін медициналық жəне дəpi-
дəрмектік көмектердің сапасын жақсарту міндеттірі 
қойылуда.

• Фармацевтикалық қызмет – дəрілік заттарды, медициналық 
мақсаттағы бұйымдар мен медициналық техниканы өндіру, 
дайындау, көтерме жəне бөлшек саудада өткізу бойынша 
денсаулық сақтау саласында жүзеге асырылатын қызмет.



Тұрғындарға кепілді мөлшерде көрсетілетін ақысыз, 
жеңілдетілген дəрі-дəрмектік көмектi ұлғайту көзделуде.

Елімізде дəрілік заттар өндіретін фармацевтикалық кəсіпорындар 
саны өсіп, дəрі-дəрмектер туралы анықтама-ақпарат жəне 

жарнама жұмыстарының жүргізілуі жақсаруда.
Қазақстан Республикасында денсаулық сақтау ici мен фармация 

саласын дамыту мемлекеттік тұрғыда халықаралық 
байланыстарды ecкepiп, тұрғындарды қayiпciз, тиімді, сапалы 
медициналық жəне дəрі-дəрмектік көмекпен қамтамасыз етуді 

үнемі жақсарту негізінде жүзеге асырылады.



    Жаңадан шығарылған дəрілік заттардың медицина 
саласында емдеу- профилактикалық бағытта қолдануға 
болатындығын анықтау eкi негізгі талапқа сəйкес 
жүргізіледі:

• Клиникалық, токсикологиялық жəне фармакологиялық 
зерттеулер нəтижелерінде анықталған дəрілік заттың 
жоғарғы дəрежедегі терапевтік əcepi.

• Дəрілік заттың құрамы, дəрілік түрі жəне тазалығы 
туралы зерттеулер нəтижелерінің жаңа дəрілік заттардың 
сапасына қойылатын фармакопеялық талаптарға сəйкес 
келуi.



Бақылау сұрақтары: (Кері байланыс)
• ҚР Денсаулық сақтау министрлігінің құрылымы 

жəне негізгі міндеттері?
• Дəрілік заттар айналысы саласында мемлекеттік 

бақылаудың жүргізілуі?
• Фармацевтикалық көмекті көрсету концепциясы? 
• Фармацевтикалық көмек көрсету кезіндегі 

фармацевтің негізгі қызметтері?
• Фармацевтикалық көмек кезіндегі медицина 

қызметкері мен пациент арасындағы қарым-
қатынас?

Назарларыңызға рахмет!


